
                       COMUNE DE PÀDRIA       

 

DELIBERATZIONE DE SA GIUNTA COMUNALE N. 40 DE SU 19/08/2020 

 

OGETU: DPR 17 TRÌULAS 2020 (G. U. SÈRIE GENERALE N. 180 DE SU 18/07/2020). 
ELETZIONES SUPLETIVAS DE SU SENADU DE SA REPÙBLICA IN SU COLLÈGIU 03 
(TÀTARI) DE SA REGIONE SARDIGNA. INDIVIDUATZIONE E DELIMITAZIONE DE SOS 
TRETOS DESTINADOS A SA PROPAGANDA ELETORALE DERETA.  

S’annu duamìgia e binti sa die deghennoe de su mese de Austu a sas oras 16:00, in S’UFÌTZIU DE 
SU SÌNDIGU, fatu chi siat esaurimentu de sas formalidades prescritas dae sa lege de s’Istadu e de 
s’Istatutu, s’est reunida sa Giunta Comunale suta sa presidèntzia de su SÌNDIGU DOT. MURA 
ALESSANDRO. 

 A s’apellu nominale resurtat  

SìNDIGU                                DOT. MURA ALESSANDRO                                            EMMO 

CÀRRIGA                                    SAMBENADU E NÙMENE                                     PRESENTE 

ASSESSORE                           MARICA MATTEO SALVATORE                                      EMMO 

ASSESSORE                           DETTORI GIUSEPPA ANGELA                                        EMMO 

Presentes n. 3     Ausentes n. 0 

Partètzipat  su SEGRETÀRIU COMUNALE DOT. PULEDDA ANTONINO, chi provedit a sa redatzione 
de su verbale presente. 

Essende legale su nùmeru de sos interbènnidos, su SÌNDIGU DOT. MURA ALESSANDRO, in sa 
calidade sua de Presidente, leat sa presidèntzia e decrarat aberta sa setziada pro sa tratatzione de 
s’ogetu marcadu subra. 

 

 

 

 

 

 



SA GIUNTA COMUNALE 

ESAMINADU su DPR 17 trìulas 2020, publicadu in sa G.U. Sèrie Generale n. 180  de su 18/0/2020, 
cun su cale sunt istadas cunvocadas, pro sas dies 20 e 21 cabudanni 2020, sas eletziones  
supletivas de su Senadu de sa Repùblica in su collègiu uninominale 03 (Tàtari) de sa Regione 
Sardigna; 

APRETZIADU dèvere protzèdere a cantu istabilidu dae sa lege 4 abrile 1956, n. 212, chi cuntenit 
“Normas pro sa disciplina de sa propaganda eletorale” e modìficas imbenientes; 

ÀPIDU RIGUARDU de sas dispositziones dadas dae su Ministèriu de s’Internu – Dipartimentu pro 
sos afares internos e territoriales – Diretzione Generale pro sos Servìtzios Eletorales cun tzirculare 
n. 27/2020; 

BIDOS: 

- Su pianu predispostu dae s’ufìtziu eletorale pro istabilire sos tretos de si destinare a sas 
afissiones de propaganda eletorale segundu sos critèrios de sa lege tzitada 4 abrile 1956, n. 
212 e modìficas e integratziones imbenientes; 

- S’art. 1, comma 400, lìtera h), de sa lege 27 nadale 2013, n. 147 cun sa cale sunt istadas 
introduidas una cantas modìficas sustantziales in matèria de protzedimentos eletorales, 
pro semplificare non solu su regime de sas afissiones de propaganda eletorale in sos 
perìodos eletorales, ma puru pro assigurare su cuntenimentu de sas ispesas pro 
s’organizatzione e s’acumprimentu de sas consultatziones matessis; 

TENTU CONTU chi sa populatzione residente in custu Comune est paris, a su 31/12/2019, a 
635 abitantes; 

RECONNÒSCHIDA sa cumpetèntzia pròpia sende gasi sas cosas de sas dispositziones 
normativas, istatutàrias e regulamentares  in vigèntzia; 

INTESA sa relatzione incraritiva a incuru de su Sìndigu, agiudadu dae su Segretàriu comunale; 

ACHISIDU, subra de sa proposta de deliberatzione, su parre tècnicu favorèvole de su 
responsàbile de su servìtziu in cunforma a s’art. 49, comma 1, de su D.Lgs. n. 267/2000 e 
mm.ii.ii.; 

ATESTADU chi s’atu presente non bisòngiat de su parre de regularidade contàbile in cantu 
privu de rilevàntzia finantziària;  

RIFERIDU chi subra de sa proposta de deliberatzione est istadu proadu, cun èsitu favorèvole, su 
controllu in su matessi tempus de regularidade amministrativa a incuru de su Segretàriu 
comunale, a s’èsitu de su coordinamentu testuale cuncordadu cun sos Responsàbiles de sos 
Servìtzios interessados;  



LEADA CONNOSCHÈNTZIA de s’oportunidade, in sintonia cun sa proposta tècnica avantzada dae 
sos ufìtzios, de protzèdere cun urgèntzia a s’aprovatzione de sa deliberatzione presente pro sas 
finalidades in ogetu; 

ACRARADU chi sa setziada presente de sa Giunta Comunale s’est acumprida in modalidade 
telemàtica a manera partziale, in cunforma a s’art. 73 de su DL 18/2020 e mm.ii.ii., e puru de su 
decretu de su sìndigu n. 2 de su 23.03.2020; 

DADU ATU chi totu sos partetzipantes a sa setziada: 

- Ant àpidu visione preventiva e disponibilidade de sa proposta de deliberatzione chi 
riguardat s’ogetu; 

- Ant àpidu s’oportunidade de partetzipare a sos traballos de oe de sa Giunta Comunale in 
presèntzia (Mura - Dettori) o in modalidade telemàtica (Marica) siat in relatzione a sa 
dibata che in òrdine a sa votatzione, cun su controllu costante de su Segretàriu comunale; 

cun votos favorèvoles de acordu in su matessi tempus, esprìmidos a manera legale, in cunforma 
a cantu indicadu subra (Mura - Dettori in presèntzia); (Marica in modalidade telemàtica); 

DELÌBERAT 

1. DE APROVARE sas premissas narrativas e motivatzionales a su dispositivu presente 
apretziende.las inoghe a manera integrale torradas a cramare e tramudadas; 

2. DE INDIVIDUARE E ISTABILIRE in nùmeru de 1 (unu) sos tretos de destinare, pro mèdiu de 
tabellones o ricuadros distintos, a s’afissione de imprentados, giornales a muru e 
manifestos de propaganda eletorale pro sas eletziones supletivas de su Senadu de sa 
Repùblica in su collègiu uninominale 03 (Tàtari de sa Regione Sardigna) de su 20 e 21 
cabudanni i.b., a sos candidados a su collègiu uninominale e de partidos o grupos polìticos, 
ispetzifichende chi ognunu de issos est costituidu a norma de lege cun una superfìtzie dada 
dae 2 metros de artària e 1 metru de base pro sas fortzas polìticas e 1 metru de artària e 
0,70 metros de base; 

N. TZENTRU ABITADU POPULATZIONE POSTURA TIPOLOGIA 
1 Pàdria 635 Carrera Regina Elena Tabellone 
 

DE RINVIARE a provedimentu ulteriore pròpiu s’assegnatzione de sos tretos de propaganda 
eletorale pro sas consultatziones in paràula, a pustis de sa comunicatzione dae parte de sa 
Prefetura – UTG de Tàtari de sas listas de candidados ammìtidos a manera definitiva; 

DE DECLARARE, in fines, sa deliberatzione presente a pustis de separada, a su matessi tempus e a 
sa matessi manera votatzione de acordu (Mura – Dettori in presèntzia) (Marica in modalidade 
telemàtica) – esecutàbile a manera immediata in cunforma e pro sos efetos de s’art. 134, comma 
4, D.Lgs. 267/2000, istende s’urgèntzia de assigurare su perfetzionamentu de sas finalidades suas. 

 



    

 

 

 

PARRE DE REGULARIDADE TÈCNICA 

In cunforma a s’art. 49 c. 1 de su T.U.E.L. su Dirigente/P.O. ARCA MARIANGELA in data 
10/08/2020 at esprìmidu parre FAVORÈVOLE 

PARRE DE REGULARIDADE CONTÀBILE 

In cunforma a s’art. 49 c. 1 de su T.U.E.L. su Dirigente/P.O. ARCA MARIANGELA in data 
10/08/2020 at esprìmidu parre FAVORÈVOLE 

         SU SÌNDIGU                                                                         SU SEGRETÀRIU COMUNALE 

      DOT. MURA ALESSANDRO                                                      DOT. PULEDDA ANTONINO 

NOTA DE PUBLICATZIONE N. 618 

In cunforma a s’art. 124 de su T.U. 267/2000 su responsàbile de sa Publicatzione SEGRETÀRIU 
COMUNALE DOT. PULEDDA ANTONINO atestat chi in data 19/08/2020 s’est protzèdidu a sa 
publicatzione in s’Albu Pretòriu. 

Sa Delìbera est esecutiva in cunforma a sas dispositziones de lege in vigèntzia.  

 

 

 

Maria Leonarda Correddu 
Tradutzione de s’operadora de s’isportellu linguìsticu de su comune de Pàdria 


